
Аермагыз җырларыннан, 

   туктатмагыз юлларыннан


Шагыйрә Гөлфия Юнысованың
юбилеенә багышланган

әдәби- музыкаль кичә


     Жыр
    Хәерле көн кадерле кунаклар! Бүгенге кичэбез күренекле шагыйрә, журналист, һәм җәмәгать эшлеклесе Гөлфия Юнысованың тормышы һәм иҗат юлына багышлана.
Кыр казлары кебек, тезелешеп
Ияреп лә килә елларым.
Алар минем үткән гомеркәем,
Йөрәгемдә тоям моңнарын.
Нинди булсалар да, чит – ят түгел,
Һәрбересе тиңсез зур бүләк.
Ел – казларым мине өлкәнәйтеп
Тезелсеннәр иде күберәк.
Никтер кинәт төркем дертләп китте,
Ел – казларга кинәт ни булды?
Кыйгак – кыйгак килеп, канат кагып,
Тагын бер каз килеп кушылды.
      Әйе, “Хатын – кызның яшен сорамыйлар” дисәләр дә, бу очракта ташлама ясарга ярыйдыр. Чөнки сүз гади хатын – кыз турында түгел, Башкортостанда, хәтта Русиядә киң билгеле күренекле шагыйрә, җәмәгать эшлеклесе турында сүз бара. Аның исеме энциклопедияләргә, календарьләргә кергән. Аңа бүген – 60 яшь! Әле мин сезгә укып үткән шигырь юлларында да Гөлфия Юнысова үзенең гомер елларын гел – казларга охшатып тасвирлый, үзенең һәрбер туган көнен “тагын бер каз килеп кушылуына” тиңли.
   Ильсияр    Җырлы, моңлы күңелле шагыйрәбез Гөлфия Азнагул кызы Юнысованың туган җире - Әлшәй районының Сарыш авылы. Ул 1948 елның 10 сентябренең алтын көзендә крестьян гаиләсендә туа. Кечкенә чакларыннан ук, әниләре Хөмәйрә балаларын һәрчак җырлап кына тирбәтә, гел үзе чыгарган җырларны көйгә салып, җырлый торган була. Әтисе Азнагул сугыш авырлыкларын тулысы белән күтәргән кеше. 
       Гөлфия  теремек, үткер бала булып, бик иртә кул астына керә. Үзеннән соң туган 6 баланы тәрбияләүдә ярдәмче була. Фронттан каты җәрәхәтләр алып кайткан әтисе һаман тырышып эшли, гаиләсен хәстәрли, ләкин үзе ашказаны чиреннән җәфалана. Кара икмәк ашарга ярамый. Шуңа күрә көне – төне гаиләсен туйдырам дип, эшләгән ана, иренә ак икмәк ашатырга теләп, ак он хакына, бәләкәй Гөлфияне ияртеп, югары урыннарда эшләгән кешеләрнең бакчасын казырга төннәрен йөри. Кыз белә: ак икмәктән әтисе аңа да өлеш чыгарачак! Гөлфиянең әти - әнисе Азнагул белән Хөмәйрә балаларын гадел, намуслы, изге күңелле булырга өйрәтәләр. Аларны кеше итергә, белем бирергә тырышалар.
      Гөлфия мәктәпкә бармас борын ук, туганнарын әкиятләр сөйләп йоклатыр була. Үсә төшкәч, аларны үзе иҗат итә башлый. 

     Уку яшенә җиткәч, башта авылдагы башлангыч, аннан Чебенле сигезеллык мәктәбендә белем ала. 5нче сыйныфта укыганда “Таң” дигән беренче шигыре “Башкортостан пионеры” журналында басылып чыга. Бу аңа тагы да тәвәкәллек өсти. 

    Озакламый аның шигырьләре “Совет Башкортостаны” гәзитендә “Таныш булыгыз: яңа исем” дигән баш астында басыла. Күпмедер вакыт үткәч, әдәбият һәм сәнгать бүлегендә эшләгән шагыйрь Рәми Гариповтан хат ала ул. Ул кызга үзенең фатихасын бирә һәм үтә масаеп китмәскә киңәш бирә. Бу хат Гөлфиянең күңеленә әйтерсең дә канатлар куя. 
Алсу
       Әйдәгез Гөлфия Юнысованың бала – чак еллары турында язылган шигырен укып үтик!
( “Туган ягым – Дим буйлары” шигырен укый.) 
Туган ягым – Дим буйлары,
Үзәнендә әрәмә.
Әрәмәгә барам, әнкәй,
Озакласам, әрләмә.
Әрәмәдә пешкән, диләр,
Балан, шомырт, бөрлегән.
Җәй кояшлы булгангадыр,
Җимеш иртә өлгергән.
Чакыра мине үзенә
Куак артыннан куак.
Бала чагым бер куакта
Яшеренеп тора сымак.
        Әйе, бала чак ул һәркем күңелендә һич уелмас, якты хатирәләр белән сугарылган, иң ихлас бер мизгел. Гөлфия Юнысова да, үзенең бик күп шигырьләрендә туган ягы, әти - әнисе, туганнары турында яза. Менә ул шигырьләрнең кайберләре : “Эзләр”, “Авылдашларыма”, “Әнием сүзләре”, “Колай тавы”, “Карт тирәк”, “Туган җирем”, “Зәйтүнәгә” һәм башка бик күп шигырьләр. Әйдәгез, аның “Әнием сүзләре” шигырен укып үтик.

«Эзлэр», «Энием сузлэре» 

Видео «Энием язлар кебек»
      Ильсияр  Хәзер Гөлфия Юнысованың үсмер чаклары, студент елларына баглау ясыйк!  9- 10 сыйныфта исә Раевкада белем ала Гөлфия. Мәктәп еллары... Уй- хыялларның күңелдә бөреләнгән чагы. Теләк максатыңа ничек ирешергә? Гөлфия каршында сорау туа...

     Ул бит әдәбиятны бик ярата, иншалары да ярыйсы гына чыга. Укытучылары мактап бетәлми. 1964 елда республика күләмендә үткәрелгән конкурста ул иң яхшы шигырь укучы дип билгеләнеп беренче урынны ала. Арытабан аны телевидениягә балалар өчен тапшыру алып барырга чакыралар. Гөлфия атнасына бер тапкыр Раевкадан Уфага эшкә йөри башлый. Сигезенче классны тәмамлагач сәнгать училищесына юл тота. Әниләре бу хакта белгәч борчыла, әлбәттә. Иртә канатланган кызчыгының күңелен сүрелдерми генә урта мәктәпне тәмамларга кирәклекне үзенчә төшендерә.
    Тугызынчы сыйныфны да тәмамлый Гөлфия. Ятып калганчы атып кал дигәндәй, ул янә бер омтылыш ясый. Бәлки күңелдә йөргән икенче хыялы отышлырактыр? Кыз военкоматка бара. 

   “Сеңлем, син бит хатын- кыз затыннан, синең максатың башка, сиңа укырга, кияүгә чыгарга, балалар үстерергә кирәк, Ватанны саклау – ир- ат бурычы ул”, -дип  кире   борып   җибәрәләр. 
        Шулай итеп Гөлфиягә Раевка мәктәбен тәмамларга туры килә. Мәктәпне тәмамлагач, ул филология факультетына укырга керергә карар итә. Аны әдәбият, иҗат дөньясы үзенә тарта. Гади авыл баласының туры гына югары уку йортына кереп китүенә шикләнүчеләр дә булмый түгел. 

       5 ел студент еллары Гөлфиянең тормышында бик күп нәрсәне үзгәртә. Ул даими рәвештә “Шоңкар” түгәрәгенә йөри, шигърият сөючеләр белән бергә шигъри кичәләрдә катнаша. Бәләкәйдән радио тыңлап, дикциясе өстендә күнекмәләр ясап, актриса булырга хыялланган кыз, шигырьләрне бик оста укый. 
Алсу
     Студент елларында ук, аның 2 шигырь китабы дөнья күрә. Спорт белән дә шөгыльләнә: гимнастика, чаңгы, йөгерү белән мавыга. 3нче курста укыганда курсташы Мираска тормышка чыга. 2 студент гаиләсе бер бүлмәдә яшиләр. Балалар туа. 2 гаилә чиратлап лекцияләргә йөриләр, бүлмә чаршау белән генә бүленгән була. Студент стипендиясенә дөнья көтәләр. Чөнки Мирасның әти - әнисе күптән дөнья куйган, ә Гөлфиянең авылда бәләкәй туганнары күп. Әтисе чирле, бөтен эш әнисе иңендә. Шуңа күрә ярдәм сорау түгел, үзләренә туганнарын хәстәрләшергә кирәк. Буш вакытларында Гөлфия кулына каләм ала. Гәзит – журналларга мәкаләләр яза, телевидениедә алып баручы да булып эшли. Иптәше Мирас иртә таңнан торып урам себерү эшенә йөри. Бәләкәй балаларын дус – иптәшләренә калдырып, кичләрен кинога, театрга йөрергә дә вакыт табалар. Нинди генә авырлыклар килеп тумасын, яшьлекләренең иң матур чакларының кадерен белеп яшәргә тырышалар. Университетны тәмамламас борын ук, Сибай шәһәрендәге педучилищеда хезмәт юлын башлыйлар. Укуны тәмамлагач, Гөлфиягә аспирантурада калырга тәкъдим итәләр. Тик ул әдәбият дөньясын, ана бурычын өстенрәк күрә, шуңа күрә үзе түгел, ә тормыш иптәшен аспирантурага керергә күндерә. Уфага килеп яши башлау да аларга зур тормыш сынавы кебек, җиңелдән булмый. Ике уллары : Артур белән Уралны тәрбияләү дә, тормыш иптәшенә ярдәм итү дә, зур көч таләп итә.
      Гөлфия Юнысованың тормыш иптәше, балалары, тормыш сынаулары турында да шигырьләре күп. Әйдәгез, аларның берничәсен укып үтик! 
 ( “Сер нәрсәдә” шигыре)
Матурлар да күп арада –
Таң калырлык.
Кешеләр бар, акылына 
Сокланырлык.
Бар чәчәннәр, телләреннән
Бал тамырлык, 
Ут алырлык.
Кемнәр генә юк арада?!
Шул күпләрдән йөрәк үзе
Алар белә берне сайлап.
Кыюлар бар, яшеннәрдән Сер нәрсәдә? Бу сорауга,
Бу сорауга тап, син, җавап !
( “Өмет “ шигыре)
Без – елганың ике яры,
Язмышлар уйнаганнар.
Арабызда күк дулкыннар –
Безнең хисләр, хыяллар.
Икебезгә берүк елга,
Берүк максат, берүк юл.
Күзгә - күз карап яшибез,
Күпме айлар, күпме ел...

Ильсияр

       Әйе, Гөлфия Юнысованың иҗаты тирән уйларга нигезләнгән, якты нурлар белән сугарыллган. Башкортостаныбыз халкы өчен Гөлфия һаман да “җил уртасындагы каендай, чая, үзе җил кебек ашкынучан, җитез, вакытны узарга омтылган” яшь кыз булып кала.
“Мин башкача яши алмыйм, - ди үзе дә, Гөлфия Юнысова. 

 Анын ашкынып яшәүе «Ашыгамын» дигән җырында тасвирлана.

Ашыгамын. Җыры
        Бүген шагыйрәнең илебез халыкларының егерме биш телендә 30 га якын китабы басылган. Аның иҗаты күпкырлы. Ул балалар китабы авторы да, лирик шигырьләр авторы да. Якташыбызның шигырьләренә билгеле композиторларның 150 дән артык җыр язуы да, аның популярлыгы турында сөйли.        

Видео «Күрше кызы»

Алсу         Үзенең 60 еллык юбилеен дә, ул күп иҗади җимешләр белән каршылады. Утыз ел иҗади эшчәнлеге чорында ул зур казанышларга иреште. Ходай Тәгалә биргән сәләте генә түгел, максатка омтылучанлыгы, киеренкелеге дә, аңа иҗади биеклекләргә күтәрелергә, укучылар сөюен яуларга булышлык итте.
   Күп еллар “Башкортостан кызы” журналының баш мөхәррире булып эшләгән Гөлфия Иделбаева – Юнысова, җәмгыять эшләрендә катнашырга да, сәясәттә колач җәеп йөзәргә дә өлгерә. Үзенең гаилә дигән кальгәсен генә түгел, илен кайгыртып, аның киләчәген хәстәрләп яшәргә дә вакыт таба. 
      Аның сәяси Олимп тавына ныклы аяк басуы 1990 нчы елга туры килә. Шуңа кадәр ул дүрт тапкыр кала советы депутаты була. 
Халык депутаты, соңрак РСФСР Югары Советы әгъзасы булып китә. 
Дәүләт җыелышында эшләгән чорда да 200 дән артык шигырь кергән балалар җыентыгы әзерләп, нәшрияткә тапшыра. Шигырьләренә язылган 16 җырдан торган аудиотасма чыгара. 
         Ә элеге шәхси тормышына килгәндә, ул башка хатын – кызларныкыннан һич тә аерылмый : магазиннан азык – төлек күтәреп кайту, идән – кер юу, ашарга әзерләү, җыештыру... Эштән кайту белән шалтырый башлаган телефон аша сөйләшүләр... Көндә диярлек дистәләрчә кунак каршылау... 

        Ә инде аның иң көтелгән кунаклары : оныклары Ирхан белән Энҗекәй. Алар белән гөр килеп уйнау, кайтып киткәч Мамай явы үткәндәй булып калган өйне җыештыру нәнәләре Гөлфия Юнысова өчен үзе бер бәхет!.. 
Елына бер тапкыр Гөлфия Юнысова, санаторийга барып, дәваланып, бераз язышып кайта. Мунчаның кызу парында чабынып, салкын бозлы су белән коенып, үзен дистә елга яшәреп киткәндәй тоярга, сирәкләп ике - өч әхирәте белән чәй эчеп, серләшеп алырга ярата. 
Иптәше Мирас Иделбаев - доцент, язучы. Уллары Артур белән Урал да иҗат кешеләре. 
   Ильсияр. Гөлфия Юнысованын иҗатының да бит төп темасы – яшәү hәм үлем, яхшылык һәм явызлык, матурлык hәм котсызлык, мәхәббәт hәм нәфрәт... Ул үзенчәлекле образлар белән эш итә, табигый хискә, тойгыга ирек куя. Шигырьләренең hәр сөйләме җырлап тора. Шуңа да Г. Юнысованың шигырьләренә республикабызның күпчелек композиторлары көй язып, аларга янә яшәүгә көч бирде. шагыйрәнең “Аккош күле”, “Гомер юлы”, “Әйдә киттек дим буена” (Р. Сахаутдинова муз.), “Сандугач моңы”, “Ташкын”(Н. Даутов), “Каенкаем”, “Кермәгез араларга” (Р. Хакимов), “Ашыгамын”(С. Низаметдинов), “Әнием”(Р. Җиhанов) җырлары hәрвакыт халык күңелендә.

                “Гомер юлы” җыры

Алсу

    Йөрәгендә Дим буе каеннарының тамырларын йөреткән шагыйрә хәзер Дим кызы гына түгел, бөтен Башкортостаныбызның абруйлы кызы.
    Бер кеше д¢ эзсез ген¢ китми,

    БЇтен эзл¢р •ирд¢ калалар.

    Кайсылары хатт¢ еллар аша

    Йолдыз сыман балкып яналар.

    Тел¢гем бер минем: артылганда

    М¢ш¢катьле гомер ¿рл¢рен,

    Килер буын ¿т¢р олы юлны

    Тапталмасын иде эзл¢рем.

     Хормэтле кунаклар! Элеге шигырь юллары сезнең барыгызга да тормыш девизы булып яңгырасын, Гөлфия Юнысова кебек һәрчак тырыш, ялкынлы йөрәкле булып, тормышыгыздагы авырлыкларны мәйданга чыккан көрәшче кебек җиңәргә омтылыгыз !
Кичэбезне шагыйрәнең шигырь юллары белән тәмамлыйм :
Сау булыгыз, ләкин хушлашмыйк,
Очрашырга язсын тагы да.
Гомерләр бит һич тә туктап тормый,
Агым сулар кебек агыла,
Күңелләрем сезне сагына...

                    Жыр.

